
सड़क परिवहन और राजमार्ग मंत्रालय
राज्‍य सभा

सोमवार, 1 जनवरी, 2018/11 पौष, 1939 (शक)
टोल प्लाजाओं के बीच दूरी के मानक
1540.   श्रीमती छाया वर्माः
चौधरी सुखराम सिंह यादवः
श्री विशम्भर प्रसाद निषादः
क्या सड़क परिवहन और राजमार्ग मंत्री यह बताने की कृपा करेंगे किः
(क) देश के राष्ट्रीय राजमार्गों पर एक टोल प्लाजा से दूसरे टोल प्लाजा के बीच की दूरी का मानक क्या है;

(ख) क्या राष्ट्रीय राजमार्ग सं. 28, जो गोरखपुर से लखनऊ को जोड़ता है और जिसकी दूरी 275 किलोमीटर है, उस पर चार टोल प्लाजा होना न्यायसंगत और इस संबंध में निर्धारित मानकों के अनुसार है;

(ग) वित्तीय वर्ष 2015-16 एवं 2016-17 में राष्ट्रीय राजमार्ग प्राधिकरण को विभिन्न टोल प्लाजा से कितना राजस्व प्राप्त हुआ है; और
(घ) पूरे देश में कितने टोल प्लाजा हैं और इनमें से कितने टोल प्लाजा 2015 के बाद स्थापित किए गए हैं?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क):  राष्ट्रीय राजमार्ग फीस (दरों का निर्धारण एवं संग्रहण) नियम, 2008 के अनुसार, राष्ट्रीय राजमार्ग के उसी खंड पर और एक ही दिशा में दो फीस प्लाजाओं के बीच की वांछनीय दूरी 60 किमी है। तथापि, साइट संबंधी विशिष्ट बाधाओं के आधार पर, निष्पादन प्राधिकरण द्वारा नियम 8 में यथा-विनिर्धारित लिखित रूप में दर्ज किए जाने वाले कारणों के लिए इस मानदंड में छूट प्रदान की जा सकती है।
(ख):  परियोजना की आवश्यकता को ध्यान में रखते हुए और रारा शुल्क नियम 2008 के अनुसार शुल्क प्लाजाओं को स्थापित किया गया है।
(ग):  वित्तीय वर्ष 2015-16 और 2016-17 के दौरान एनएचएआइ द्वारा क्रमशः 6725.72 करोड़ और 6923.95 करोड़ का राजस्व उत्पन्न किया गया है।
(घ):  वर्तमान में देश भर में राष्ट्रीय राजमार्गों (रारा) पर शुल्क प्लाजाओं की संख्‍या 460 है और इनमें से 102, अप्रैल, 2015 के बाद स्थापित किए गए हैं।

